
Preliminari

1. Dan huwa appell ad istanza tal-konvenut Maurice Borg mis-sentenza
moghtija mill-Qorti tal-Magistrati (Ghawdex) Superjuri, Gurisdizzjoni Generali
nhar it-18 ta’ Gunju 2010, li permezz tieghu ged jitlob lil din il-Qorti sabiex

tirriforma s-sentenza msemmija billi:

(1) tikkorregi I-porzjonijiet stabbiliti mill-ewwel Qorti billi b’zieda mal-
immobbli u ekwiparazzjoni ga™ assenjati minn dik il-Qorti tizdied ukoll |-art
“tal-Fgura fl-Gharb, tal-kejl ta’ madwar 1420 metri kwadri, b’valur ta’
€2,329.37 (Lm1,000);

(2) tordna li I-Porzjon A illi jikkomprendi I-fond numru sittax (16) Shore
Street, M@arr, stmat hamsa u tletin elf Lira Maltin (Lm35,000) (wiehed u
tmenin elf, hames mija tmienja u ghoxrin Euro u sitt c¢entezmi
[€81,528.06]), b’ekwiparazzjoni dovuta ta’ tnax-il elf, tliet mija tmienja u
ghoxrin Lira Maltin (Lm12,328) (tmienja u ghoxrin elf, seba’ mija u sittax-il
Euro u tnejn u hamsin ¢entezmi [€28,716.52]) stabbilit mill-ewwel

onorabbli Qorti, jigi assenjat lill-istess konvenut ghar-ragunijiet premessi;

(3) tistabbilixxi kif ghandhom jigu sopportati |-ispejjez tal-kawza bejn il-

hames kondividenti;

(4) u dana kollu filwaqt li tikkonferma I|-bgija tal-istess sentenza, bl-

ispejjez taz-zewq istanzi kontra l-appellati jew min minnhom.

2.

Ghal intendiment ahjar ta’ dan I-appell is-sentenza moghtija mill-ewwel

Qorti geghda tigi hawnhekk riprodotta fl-intier taghha:

“Rat i¢-citazzjoni ta’ |-attrici li biha, wara li ppremettiet illi:

“llli fit-tlettax ta’ Lulju tal-elf disa’ mija u tlieta u tmenin (13.VI.1983) miet
f'Victoria, Ghawdex missier il-kontendenti, John Borg, iben il-mejtin John u
Angolina nee’ Farrugia, imwieled ix-Xaghra u kien jogghod Victoria, Ghawdex u
rreglola s-successjoni tieghu permezz ta’ testment fl-atti tan-Nutar Joseph
Spiteri tat-tmienja ta’ Mejju tal-elf disa’ mija u sitta u sebghin (8.V.1976).
(Dokument A u B);

“Ili fis-sebgha u ghoxrin ta’ Marzu tal-elf disa’ mija u sebgha u tmenin
(27.111.1987), mietet fVictoria, Ghawdex, Carmela Borg, armla tal-imsemmi
John Borg u bint il-mejtin Maurizio Cauchi u Giovanna Rosa nee’ Vella,
imwielda I-Gharb, Ghawdex, u kienet toqghod Victoria, Ghawdex u rregolat is-
sucécessjoni taghha permezz tat-testment fug imsemmi (Dokument C).

“llli salv id-dispozizzjonijiet tat-testmenti msemmija, I-imsemmija konjugi Borg
hallew bhala eredi taghhom, lill-kontendenti, fil-kwota ta’ kwint indiviz kull
wiehed.

“Illi 1-partijiet jippossjedu in komun bejniethom, diversi beni mobbli u mmobbli,
kif jigi specifikat ahjar fil-kors tal-kawza.

“llli minkejja diversi tentattivi ghal divizjoni bonarja da parti tal-attrici, ma ntlahaq
ebda ftehim.

“Illi I-attrici ma tixtiegx tibga’ iktar f'dan I-istat ta’” komunjoni mal-konvenuti.

“llli stante li ma hemm ebda qgbil bejn il-partijiet dwar I-uzu u tgawdija tal-beni
komuni, partikolarment dwar il-gbir u l-amministrazzjoni tal-introjtu ta’ kirjiet u
¢nus u dnhul iehor dovut lill-ereditajiet imsemmija jinhtieg li jinhatar
amministratur sabiex din il-proprjeta’ tkun tista’ tigi gawduta ahjar.

“Talbet lill-konvenuti jghidu ghaliex m’ghandhiex din il-Qorti:

“1.  Tahtar amministratur fit-termini tal-artikolu erba’ mija u erbgha u
disghin (494) tal-Kodici Civili sabiex jamministra |-beni in divizjoni.

“2.  Tillikwida I|-komunjoni tal-akkwisti gia’ ezistenti bejn I-imsemmija
John u Carmela konjugi Borg, billi jigi ddikjarat li jikkonsistu f'dawk il-beni
mobbli u mmobbili li jirrizultaw fil-kors tal-kawza.

“3. Tagsam il-komunjoni tal-akkwisti hekk illikwidata, fzewg porzjonijiet
ugwali, li jigu assenjati wahda lil kull wiehed mill-assi separati tal-konjugi
Borg.

“4, Tillikwida l-assi partikolari tal-imsemmi John Borg billi jigi ddikjarat li
jikkonsistu f'nofs il-komunjoni tal-akkwisti hekk illikwidata u I-beni |-ohra
kollha mobbli u mmobbili li jirrizultaw fil-kors tal-kawza.

“6. Tillikwida l-assi partikolari tal-imsemmija Carmela Borg billi jigi
ddikjarat li jikkonsistu f'nofs il-komunjoni tal-akkwisti hekk illikwidata u |-
beni I-ohra kollha mobbli u mmobbli li jirrizulaw fil-kors tal-kawza.

‘6. Tagsam u tiddividi |-assi partikolari ta’ John Borg hekk illikwidati
fhames porzjonijiet ugwali, li ghandhom jigu assenjati wahda lil kull
wiehed mill-kontendenti.

“7. Tagsam u tiddividi |-assi partikolari ta’ Carmela Borg hekk illikwidati
fhames (5) porzjonijiet ugwali, li ghandhom jigu assenjati wahda lil kull
wiehed mill-kontendenti.

“8. Tahtar Nutar Pubbliku sabiex jippubblika I-att opportun ta’ divizjoni
fdik id-data, hin u lok, li jigu ffissati minn din il-Qorti, bl-intervent ta’
kuraturi li jinhatru sabiex jirrapprezentaw lill-eventwali kontumaci.

“Bl-ispejjez.

“ll-konvenuti huma mharrka ghas-subizzjoni li ghaliha minn issa geghdin jigu
ngunti.

‘Rat id-dikjarazzjoni tal-fatti ta’ I-attrici debitament ikkonfermata bil-gurament
taghha.

“‘Rat in-nota ta’ I-ec¢¢ezzjonijiet tal-konvenut George Borg li biha e¢¢epixxa illi:

“1.  llli huwa ma ghandu ebda oggezzjoni ghall-ewwel talba, anzi kien hu
stess li talab in nomina ta’ sekwestratarju gudizzjarju ai termini tal-artikolu
494 tal-Kodiéi Civili permezz ta’ éitazzjoni numru 155/1991 (DM) fl-ismijiet
“George Borg —vs- Maurice Borg et” pendenti quddiem dina |-Qorti u I-
attrici llum tinsab fkontradizzjoni kbira maghha nnifisha, billi kienet
rigorozament opponiet dik it-talba f'dik i¢-¢itazzjoni.

“2.  lllum l-ec¢cipjenti ma ghandu ebda oggezzjoni ghat-talbiet |-ohra intizi
biex jigi likwidat u diviz il-wirt u su¢cessjoni tal-genituri tal-kontendenti,
purche’ ssir |-verifika sew tal-kwoti, il-konsistenza tal-assi, I-liberazzjoni
mill-proprjeta’ posseduta in komun, tal-kwalunkwe benefikati mhux
awtorizzati, ingenji, ingombru iehor, ordenji u mezzi ohra tan-negozju netti
fuq il-proprjeta’ komuni kif mitlub bi¢-¢itazzjoni fuq imsemmija.

“3. salvi e¢cezzjonijiet ulterjuri.

“Rat id-dikjarazzjoni tal-fatti ta' I-istess konvenut mahlufa minnu.

‘Rat in-nota ta' I-e¢¢ezzjonijiet tal-konvenuti I-ohra li permezz taghha ec¢¢epew

“1. i ghar-rigward l-ewwel talba tal-attri¢i, hija ta’ ostakolu I-“lis alibi
pendens”, stante illi l-istess talba gia giet intavolata mill-konvenut odjern
George Borg fil-konfront tal-attrici u I-konvenuti eccipjenti permezz tal-
kawza fl-ismijiet “George Borg —vs- Maurice Borg et “, Citazz. Nru.
155/1991 MM;

“2.llli l-esponenti ma jopponux u gatt ma opponew id-divizjoni tal-assi
ereditarji tal-genituri komuni kif mitluba mill-attri¢i odjerna, anzi kienu
huma illi |-aktar illi ghamlu tentattivi u kienu disposti sabiex issir din id-
divizjoni, salv dejjem illi jsiru d-debiti verifiki dwar I-assi u I-kwoti rispettivi,
u li jigu rispettati d-dispozizzjonijiet testamentarji tal-genituri tal-
kontendenti.

“3. llli ghaldagstant I-esponenti ma ghandhom ibatu ebda parti mill-

ispejjez involuti f'din il-kawza.

“4. Salvi e¢cezzjonijiet ulterjuri fid-dritt u fil-fatt.

“Rat id-dikjarazzjoni tal-fatti ta' l-istess konvenuti mahlufa minn Maurice Borg.

“‘Rat id-digriet taghha tal-1 ta' Ottubru 1993 fejn innominat lill-avukat Dottor
Grazio Mercieca bhala perit legali u amministratur tal-beni in divizjoni, u lill-
A.l.C. Guido Vella bhala perit tekniku.

“‘Rat ir-relazzjoni tal-perit tekniku I-A.I.C. Guido Vella ipprezentata fl-4 ta'
Ottubru 1994 u minnu mahlufa fl-24 ta' Marzu 2006.

‘Rat ir-relazzjoni addizzjonali ta' I-A.I.C. Guido Vella pprezentata fl-10 ta'
Novembru 1995 u minnu mahlufa fis-6 ta' Frar 1996.

“Rat ir-relazzjoni tal-perit legali I-avukat Dottor Grazio Mercieca pprezentata fl-
10 ta' Novembru 1995 u minnu mahlufa fit-3 ta' Frar 2006.

“‘Rat il-verbal tal-kontendenti ta' 1-24 ta' Marzu 2006 fejn gablu li ghandha tigi
terminata |-amministrazzjoni tal-beni in divizjoni mill-avukat Dottor Grazio
Mercieca.

“‘Rat ir-rendikont ta' l-amministrazzjoni maghmula mill-istess avukat, ipprezentat
u mahluf fl-istess udjenza.

‘Rat I-atti I-ohra kollha tal-kawza, inkluzi |-verbali tax-xhieda mismugha u d-
dokumenti esebiti.

“Rat in-noti ta’ I-Osservazzjonijiet rispettivi tal-kontendenti.

“‘Rat il-verbal taghha ta' I-26 ta' Frar 2010 fejn halliet il-kawza ghal-lum ghas-
sentenza.

“Ikkunsidrat:

‘ll-kawza prezenti hija I-hekk imsejjha actio familiae erciscundae li permezz
taghha I-attrici ged titlob il-likwidazzjoni u divizjoni tal-beni li kellhom il-genituri
tal-kontendenti, John u Carmela konjugi Borg, u li kienu ghadhom ipposseduti
in komun bejniethom.

“Is-successjoni tal-konjugi Borg hija regolata permezz ta' testment unica charta
fl-atti tan-Nutar Dottor Joseph Spiteri tat-8 ta' Mejju 1976," li permezz tat-tielet
artikolu tieghu istitwew lill-hames uliedhom, u cioe' |-partijiet kontendenti, bhala
uni¢i werrieta universali tal-gid kollu taghhom, f'porzjonijiet ugwali bejniethom
bis-sostituzzjoni tal-ulied u bid-dritt tal-akkrexximent skond il-ligi.

“Billi I-kontendenti huma Ikoll werrieta tal-genituri taghhom fi kwoti ndags
bejniethom, huwa evidenti li l-assi gia appartenenti lill-genituri taghhom
ghandhom jigu divizi fhamest ishma ugwali. Dawn I-assi jikkonsistu
principalment f'beni mmobbli, u fi flus likwidi li sa meta temm I-inkarigu tieghu I-

! Dok. B anness mac-citazzjoni a fol. 10 - 12 tal-process .

amministratur, kienu jammontaw ghal bilané¢ ta' Lm533.11.% Fil-mori tal-kawza
xi beni li kienu jifformaw parti mill-assi in divizjoni inhargu mill-kawza, u dan
peress illi inbieghet id-dar residenzjali tal-genituri tal-kontendenti fi Triq ir-
Repubblika, ir-Rabat, bi gbil bejn il-partijiet b'kuntratt separat, filwaqt illi I-
konvenut George Borg gie formalment immess fil-pussess tad-dar numru 34
Trig Sir Luigi Camilleri (gia Xaghra Road), ir-Rabat, Ghawdex, imholija lilu
b'donazzjoni akkont ta' sehmu,® u r-raba ta' Triq Sir Luigi Camilleri u dik "ta’
Zejta" t-tnejn fil-limiti tar-Rabat, Ghawdex, gew bonarjament divizi bejniethom
permezz tal-kuntratt in atti Nutar Dottor Michael Refalo tas-26 ta' Marzu 2009.*
Fuq l-istess kuntratt gie deciz ukoll illi I-art "tal-Qormija”, f'Marsalforn, kellha
"tibga' regolata bil-kondizzjonijiet pattwiti bejniethom fl-iskrittura tat-tmienja u
ghoxrin (28) ta' Ottubru elfejn u tmienja (2008)."

“‘Dan ifisser ghalhekk illi |-proprjeta’ mmobbli li ghadha in divizjoni, bil-
valutazzjoni moghtija mill-perit tekniku, hija s-segwenti:

“1.  fond numru sittax (16) Shore Street, Mgarr : Lm35000;

“2. hanut, Triq il-Kapucgini, Victoria : Lm14,000;

“3.  kamra numru 7, Old Theatre Street, Valletta : Lm5000;

‘4. dar numru 21, Triq Ulisse, Marsalforn : Lm25,000;

“5. store numru 3, Sir Luigi Camilleri Street, Victoria: Lm12,000;

“6. raba' "ta' Kawzu", I-Gharb: Lm60:;

“7. raba "tal-Fgura" (1420m.k.), I-Gharb: Lm1000;

2 ara rendikont ta' Dr. Mercieca a fol. 426 .

® pratt tal-14 ta' Settembru 1963 .

* ara kopja esebita bhala Dok. A a fol. 441 — 446 .
® ara paragrafu IV ta' l-istess kuntratt

“8. raba' "tal-Fgura" (318m.k.), I-Gharb: Lm2000;

‘9. raba' "ta' Brejtu", San Lawrenz: Lm210,000;

“10. kamra fil-bajja tad-Dwejra, San Lawrenz: Lm8000;

“11. raba' "tal-Ehzien", Xaghra: Lm100;

“12. raba' "ta' Ghajn Meddew", Xaghra, Lm150;

“13. raba' "ta' Cirken", Xaghra, (immarkat bin-numru 4 fuq il-pjanta Dok.
LG 14 afol.196) : Lm500;

“14. raba' "ta' Cirken" , Xaghra, (immarkat bin-numru 3 fuq il-pjanta Dok.
LG 14): Lm500;

“15. raba' "ta' Sufa", Xaghhra: Lm50

“ll-konvenuti Victor Borg u Maurice Borg, ged jinvokaw I-artikolu 503 tal-Kap. 16
u jippretendu illi huma jinghataw b'assenjazzjoni, il-hanut fi Triq il-Kapuccini u |-
istore fi Trig Sir Luigi Camilleri u I-fond f'Shore Street, Mgarr, rispettivament, billi
ghandhom proprjetajiet personali jmissu ma' dawn il-beni. Minkejja li ma galu
xejn f'dan ir-rigward fin-nota ta' I-e¢¢ezzjonijiet taghhom, jidher illi pretensjoni
simili tista' titgajjem fi kwalunkwe stadju tal-proceduri, u tista' anke tigi
kkonsidrata mill-gorti minn jeddha. Dan ghaliex kif intqal: "Id-dritt ta' ozjoni
ghandu jigi mitlub, imma anki jekk ma jigix mitlub, il-Qorti tista' tordna din I-
assenjazzjoni, indipendentement minn kull dritt ta' ozjoni."® L-attri¢i pero'
topponi bil-qawwa kollha ghal dan, peress illi hija wkoll tixtieq li tiehu proprjeta’
per assenjazzjoni, partikolarment l-istore fi Triq Sir Luigi Camilleri, minkejja li
m'ghandha I-ebda proprjeta’ ohra tmiss ma' xi wahda minn dawn il-beni, u dan

® Giovanni Bugeja vs Sac. Prof. Don Pietro Paolo Saydon : kollez. Vol. XXXII. i. 368) .

ghaliex allegatament kienet ix-xewqga tal-genituri taghha li dan I-istore, li kien
gia f'idejha, jinghata lilha.

“‘Minn naha l-ohra |-konvenut George Borg, ghadu jinsisti li baga' xi porzjon art
mir-raba’ "ta' Zejta", li ghadha in komun. Pero' kif iddikjaraw il-kontendenti,
inkluz I-istess konvenut George Borg fil-kuntratt hawn fug imsemmi tas-26 ta’
Marzu 2009: "ll-kondividenti jiddikjaraw illi wara dan l-att ma fadlilhom ebda’
pretensjoni ta' kwalukwe indoli, xorta u natura kontra xulxin rigwardanti |-
immobbli oggett ta' dan l-att."’ L-art "ta' Zejta" kienet tifforma parti mill-beni
divizi b'dak il-kuntratt, u allura din il-Qorti ma tista' tiehu konjizzjoni ta' ebda
petensjoni ohra dwar xi parti mill-istess art.

“Fir-rigward ta' divizjoni ta' wirt japplikaw ir-regoli stabiliti fl-artikoli 906 sa 912,
kif ukoll is-Sub-Titoli Il u 1l tat-Titolu V tal-Ewwel Parti tat-Tieni Ktieb tal-Kodici
Civili (Kap. 16), flimkien ma' l-artikolu 908 sa 912 ta' l-istess kodiéi.

“Dwar il-kwistjoni jekk il-porzjonijiet rispettivi tal-kondividenti, ghandhomx jigu
stabiliti billi tittella’ x-xorti jew inkella b'assenjazzjoni, |-artikolu 510 jistabilixxi:

“(1) L-ishma jigu mtellghin bix-xorti.

“(2) lzda, kemm-il darba |-ishma tal-partijiet li jkunu qeghdin jagsmu
ma jkunux indags, il-qorti tiddecidi jekk l-ishma ghandhomx jigu
mtellghin bix-xorti, jew jekk il-qsim ghandux isir b'assenjazzjoni ghal
kollox jew f'parti.

“Fil-kaz in ezami, I-ishma tal-kondividenti huma kollha ndags, u allura skond is-
sub-inciz wiehed ta' dan l-artikolu, I-porzjonijiet rispettivi ghandhom jigu stabiliti
bix-xorti. Ghalkemm mill-kliem uzat fil-ligi jidher illi meta I-ishma huma ugwali |-
gasma permezz tax-xorti hija tassattiva, il-perit legali, filwaqt illi jicc¢ita
gurisprudenza lokali fdan ir-rigward,® jghid illi din ir-regola mhix inderogabbli,
imma hija biss gwida ghall-bon arbitriju tal-espert jew persuna ohra li tkun
qeghda tidderigi pjan ta' divizjoni.° Fis-sentenza minnu ¢itata, jidher illi I-Qorti
waslet biex tapplika I-assenjazzjoni, billi sabet diffikolta' tiddividi bix-xorti, ghax
riedet issir xi imputazzjoni minn xi whud mill-kondividenti. Il-perit legali jaghti

" ara kopja ta' dan il-kuntratt a fol. 445 .
& Prim'Awla : Rosina Camenzuli noe. et vs Evangelista Perez et.: 22.02.1947 (kollez. Vol. XXXII1. ii. 32) .
® ara relazzjoni peritali a fol. 205 .

dan il-fattur bhala raguni ohra ghaliex anke fil-kaz in ezami ghandha ssir gasma
b'assenjazzjoni u mhux bix-xorti. Imma wara li I-konvenut George Borg gie
ammess fil-pussess tal-fond donat lilu mill-genituri tieghu akkont ta' sehmu,
bil-kuntratt gia ¢itat tas-26 ta' Marzu 2009, din il-problema m'ghadhiex tezisti.

“Inghad dwar I-artikolu 996 tal-Kodic¢i Civili taljan tal-1865, li fit-tieni parti tieghu
huwa identiku ghall-artikolu 510 tal-Kodi¢i taghna, illi: "Dal momento che,
guando i condividenti succedono in parti eguali, non vi e' a valutare rapporti fra
guota e quota in relazione agli interessi di colui che ha diritto a piu' quote, l'art.
996, capoverso, del codice civile trova applicazione solo nel caso in cui i
condividenti succedono in parti disuguali; tutte le volte che succedono in
parti eguali e' solo col sorteggio che si deve procedere."™°

“Fil-fehma ta' din il-Qorti |-artikolu 510 tal-Kap. 16, bhal dak hawn citat fil-ligi
taljana, huwa car bizzejjed u ma jhalli lok ghall-ebda interpretazzjoni. Huwa
minnu illi taht I-artikolu 503 min mill-komproprjetarji jkollu mmobbli tieghu vicin
ghal xi whud mill-beni in divizjoni, jista' jitlob li din tigi assenjata lilu. Pero' dan
ma jfissirx illi I-Qorti ghandha bilfors tilga' din it-talba, spec¢jalment jekk ma
jirrizultax illi hemm beni ohra i jistghu jigi assenjati wkoll lill-kondividenti |-ohra
ghall-istess raguni. Huwa minnu wkoll illi permezz ta' dan l-artikolu, li jidher li
huwa uniku ghall-ligi taghna, il-legislatur gieghed jiffavorixxi I-konsolidazzjoni
tal-proprjeta’. Imma fil-fehma ta' din il-Qorti mhux gust u ekwu li xi hadd mill-
kondividenti, meta kollha thallew ishma ndags, ghandu jigi preferut fuq I-ohrajn,
sempli¢ement ghax inzerta jipposjedi beni ohra fil-vi¢in ta' xi wahda jew izjed
minn dawk in divizjoni, u ohrajn, ghax m'ghandhomx tali mmobbli, jkollhom
jikkuntentaw bix-xorti. Terga' I-ligi stess f'dan I-artikolu tikkwalifika d-dritt ghat-
talba ta' l-assenjazzjoni ghac-Cirkostanza ta’" "kemm-il darba jkun hemm
immobbli ohra in komun li minnhom jista' jigi assenjat lil kull wiehed mill-
kompropjetarji I-ohra sehem bejn wiehed u iehor ugwali." Fil-kaz taghna jidher
illi I-beni I-izjed imfittxija huma proprju dawk li uhud mill-konvenuti jippretendu li
jigu assenijati lilhom. Kemme-il darba |-Qorti tilga' din it-talba, jigri li jew il-partijiet
[-ohra jigu assenjati beni ohra, li pero' m'hemm |-ebda gbil dwarhom mill-
kontendenti I-ohra, inkella jkollha tittella' x-xorti biss bejn dawn it-tliet
kondividenti ghall-porzjonijiet li jibga', alternattivi li din il-Qorti tgis li m'huma xejn
gustifikabbli fi¢-Cirkostanzi. Langas imbaghad huwa I-kaz li I-beni kollha jmorru
ghall-bejgh in li¢itazzjoni, kif tippretendi I-attri¢i, billi hemm bizzejjed fondi biex
kulhadd jiehu xi haga ta' ¢erta valur.

19 Digesto Italiano vol. XXI1 pte. IV voce Azioni Ededitarie par. 58(b) pag. 666; enfasi ta' din il-qorti .

“‘Ghaldagstant, fil-kaz in ezami din il-Qorti sejra tiddividi I-beni in divizjoni
ffhames porzjonijiet kemm jista' jkun ugwali, u fejn mhumiex, tapplika I-
ekwiparazzjoni, sabiex imbaghad tkun tista' tittella x-xorti bejn [|-ahwa
kondividenti kollha, halli kull wiehed/wahda minnhom ikun jista' jiehu sehem
indags mill-beni ereditarji.

“L-assi in divizjoni ghandhom valur globali, kif stabilit mill-perit tekniku, fis-
somma ta' mija u tlettax-il elf tlett mija u sittin lira maltija (Lm113,360), li jekk tigi
diviza b'hamsa (skond kemm hemm ishma) iggib: tnejn u ghoxrin elf sitt mija
tnejn u sebghin lira maltija (Lm22,672) kull sehem.

“Billi minn meta sar ir-rapport tal-perit tekniku sa' llum kien hemm l-izviluppi gia
msemmija ta' divizjonijiet in parte, u allura m'ghadhiex applikabbli d-divizjoni
proposta minnu, il-Qorti ser tghaddi issa ghalhekk biex tagsam hija stess dawn
il-beni f'hames lottijiet kemm jista' jkun ugwali a tenur ta' I-artikolu 504 tal-kap.
16:

“L-ewwel porzjon:

‘Dan ghandu jikkonsisti fil-fond numru sittax (16) Shore Street, Mgarr, stmat:
Lm35,000, u ghalhekk irid jaghti bhala ekwiparazzjoni : Lm12,328.

“It-tieni porzjon:

‘Dan ghandu jikkonsisti fid-dar numru wiehed u ghoxrin (21) Trig Ulisse,
Marsalforn, stmata: Lm25,000, u ghalhekk irid jaghti bhala ekwiparazzjoni :
Lm2328.

“It-tielet porzjon:

“‘Dan ghandu jikkonsisti fl-istore numru 3, Trig Sir Luigi Camilleri, Victoria,
stmat: Lm12,000; fil-kamra numru 7, Old Theatre Street, Valletta, stmata:
Lm5000; u fir-raba "ta' Ghajn Meddew" ix-Xaghra,, stmata Lm150; u jiehu
bhhala ekwiparazzjoni : Lm5522.

“Ir-raba porzjon:

‘Dan ghandu jikkonsisti fil-hanut ta' Trig il-Kapuccini, Victoria, stmat :
LM14,000; fir-raba "ta' Kawza, |-Gharb, stmata: Lm60; ir-raba’ "tal-Fgura" I-
Gharb, stmata LM2000, iz-zewg bicciet raba' "Ta' Cirken" ix-Xaghra, stmati
flimkien : Lm1000, ir-raba’ "Tal-Ehzien" ix-Xaghra, stmata: Lm100; u r-raba’' "ta’
Sufa" x-Xaghra, stmata : LM50 u jiehu bhala ekwiparazzjoni : Lm5462.

“lII-hames porzjon:

“‘Dan ghandu jikkonsisti fir-raba "ta' Brejtu”, San Lawrenz, stmat: Lm10,000 u I-
kamra tad-Dwejra, limiti ta' San Lawrenz ukoll, stmata Lm8000, u jiehu bhala
ekwiparazzjoni : Lm4672.

“Skond ir-rendikont ta' l-amminstratur Dr. Grazio Mericeca, fi tmien |-
amministrazzjoni tieghhu tal-beni in divizjoni, kien ghad baqga' bilan¢ ta'
Lm533.11 fi flus kontanti. Dawn ukoll ghandhom jingasmu b'mod ugwali bejn il-
hames kondividenti.

“Ghal dawn il-motivi tiddecidi I-kawza billi:

“1.  tastjeni milli tiehu konjizzjoni ulterjuri ta' I-ewwel talba billi din giet
¢eduta wara |-hatra ta' amministratur fil-mori tal-kawza; ™

“2. tilga' t-tieni, t-tielet, ir-raba, il-hames u s-sitt talba, u tiddikjara illi I-
assi in divizjoni provenjenti lill-kondividenti mill-ereditajiet tal-genituri
taghhom il-mejtin John u Carmela konjugi Borg, jikkonsistu f'dawk il-beni
deskritti hawn fuq f'din is-sentenza;

11 ara Nota ta' I-attrici a fol. 26 .

“3. tilga' is-seba talba u tagsam dawn il-beni fhames porzjonijiet ugwali,
kif stabilit hawn fuq f'din |-istess sentenza; u

tilga' ukoll it-tmien talba u tinnomina lin-Nutar Dottor Michael Refalo
sabiex jaghmel |-att opportun ta' divizjoni billi, wara li tittella' x-xorti bejn il-
kondividenti ghall-hames porzjonijiet hawn fuq stabiliti, jigi assenjat lil kull
wiehed u wahda minnhom wiehed minn dawn il-porzjonijiet. Tiffissa I-jum
tas-Sibt 17 ta' Lulju 2010 fil-hdax ta' filghodu (11.00 a.m.) ghal dan il-
kuntratt li ghandu jsir fl-uffic¢ju ta' I-istess nutar, u tinnomina lill-avukat
Dottor Joshua Grech bhala kuratur sabiex jidher ghal I-eventwali
kontumacdi fuq I-istess kuntratt.”

Rikors tal-appell ta’ Maurice Borqg (8 ta’ Lulju 2010)

3.

ll-konvenut Maurice Borg hass ruhu aggravat bid-decizjoni tal-ewwel

Qorti u ghalhekk interpona dan |-appell minnha.

4.

Huwa jispjega li I-aggravju tieghu jikkonsisti fi tliet binarji:

(1) Fl-ewwel lok isostni li d-decizjoni tal-ewwel Qorti |i |-porzjonijiet
stabbiliti minnha jittellghu bix-xorti minflok jigu assenjati lill-partijiet hija
illogika u skorretta u tmur kontra I-provvedimenti tal-Kodi¢i Civili u tal-

gurispudenza ormaj kostanti tal-Qrati taghna;

(2) Fit-tieni lok jilmenta li I-ewwel Qorti halliet barra wiehed mill-hmistax-
il fond in divizjoni u ghalhekk ma kinitx korretta meta stabbiliet il-hames

porzjonijiet.

(3) Fit-tielet lok jilmenta li I-ewwel Qorti ma esprimietx ruhha dwar Kkif

ghandhom jigu sopportati I-ispejjez bejn il-hames kondividenti.

Mar-rikors tieghu esebixxa xi dokumenti.

Risposta tal-appell tal-attrici (4 ta’ Awwissu 2010)

5. Ghalkemm [-attrici wiegbet biex tghid li I-appell huwa infondat fil-fatt u

risposta taghha kontra |-parir tal-avukat taghha. Hija spjegat li dan kienet

geghda taghmlu bhala sinjal ta’ rieda tajba.

Kunsiderazzjonijiet ta’ din il-Qorti

Dokumenti prodotti mar-rikors tal-appell:

6. Fl-ewwel lok din il-Qorti taghmel riferenza ghad-dokumenti prodotti mill-
konvenut appellant mar-rikors tal-appell tieghu. Dok XX huwa rapport
maghmul mill-perit Saviour Micallef fug inkarigu tieghu, datat 8 ta’ Lulju 2010,
jigifieri l-istess data li fiha gie pprezentat ir-rikors tal-appell. Skont dan ir-
rapport, il-fond 16, Triq ix-Xatt, Mgarr, (li huwa wiehed mill-immobbli in
divizjoni) fih diversi konsenturi u anke xorok imkissrin u ghalhekk jezisti stat ta’

periklu. Annessi ma’ dan id-dokument hemm hames ritratti mmarkati Dok SM1

sa SM5.

7. Ghalkemm I-Artikolu 145 tal-Kapitolu 12 jghid hekk: “Mar-rikors, mat-
twegiba u mar-replika, ghandhom jingiebu d-dokumenti li jkunu jsahhu t-talbiet
tal-wiehed jew [l-eCcezzjonijiet tal-iehor,” il-gurisprudenza ri¢enzjura tat
interpretazzjoni restrittiva ta’ dan l-artikolu. F’Olive Gardens Investments
Ltd v. Salvu Farrugia et*?, din il-Qorti, diversament preseduta rriteniet |i I-
interpretazzjoni korretta ta’ dan I-artikolu, konformi mal-funzjoni ta’ din il-Qorti
bhala qorti ta’ revizjoni, hi li filwaqt li dan l-artikolu jippermetti Ii jigu
materjalment prodotti dokumenti mar-rikors tal-appell, b’danakollu I-piz li jkun
jista’ jinghata lil tali dokumenti minn din il-Qorti jkun jiddependi fuq jekk I-istess

dokumenti kienux disponibbli u allura producibbli fl-ewwel istanza.

8. Issa fil-kaz odjern jidher li ma kien hemm xejn Xx'izomm lill-konvenut
appellant milli jipproduci Il-istess dokumenti li pproduc¢a mar-rikors tal-appell
tieghu fil-pro¢eduri quddiem I-ewwel istanza. Ghalhekk, kif ukoll ghar-raguni li
d-dokumenti msemmija mhumiex ikkonfermati bil-gurament, din il-gorti mhux

sejra taghti piz probatoriju lill-istess dokumenti fdin l-istanza.

L-ewwel aggravju: assenjazzjoni bix-xorti vs assenjazzjoni diretta

9. Fl-ewwel aggravju tieghu il-konvenut appellant jilmenta mill-fatt Ii I-

'2 Deciza fit-28 ta’ April 2014, Qorti tal-Appell.
Ara wkoll Gauci Holdings Ltd v. L-Ghajn Construction Co Ltd, deciza fit-30 ta’ Mejju 2014.

ewwel Qorti, wara li gasmet il-beni in divizijoni fhames porzjonijiet ordnat li
dawn jittellghu bix-xorti bil-konsegwenza li kull wiehed mill-kontendenti jiehu

dak il-porzjon li jkun messu bix-xorti.

10. Huwa jaééenna ghall-fatt li I-Porzjon A stabbilit mill-ewwel Qorti'®

jikkonsisti fproprjeta’ fShore Street, Imgarr, u jispjega li huwa proprjetarju tal-
basement level ta’ din il-proprjeta’. Ghalhekk jargumenta li kien jaghmel iktar
sens li tali proprjeta’ tigi direttament assenjata lilu. Jispjega wkoll li I-proprjeta’
tieghu fShore Street ghandha difetti strutturali i jirrikjedu li I-istruttura kollha
titwaqga’ u tinbena mill-gdid, inkluz is-sular ta’ fug. Huwa jissottometti li kemm-
il darba I-porzjonijiet jittellghu bix-xorti u din il-proprjeta’ tinzerta tigi fidejn
kondividend iehor, ser ikun kwazi impossibbli ghalih minghajr awtorizzazzjoni
tal-Qorti (ottjenuta wara kawza ad hoc) li jwaqqa’ u jibni mill-gdid il-proprjeta’

tieghu minhabba piki u animosita’ li tezisti bejn il-kondividendi.

11. Jaghmel riferenza ghall-Artikolu 503 tal-Kodici Civili li jistipula hekk:

“ll-komproprjetarju li jkollu beni immobbli minnhom innifishom vi¢ini ghal xi
whud mill-immobbli in komun |li jkunu sejrin jingasmu, jista’ jitlob li dawk il-
beni immobbli jigu assenjati lilu bi stima, izda dan kemm-il darba jkun hemm
immobbli ohra in komun li minnhom jista’ jigi assenjat lil kull wiehed mill-
komproprjetarji I-ohra sehem bejn wiehed u iehor ugwali.”

12. L-ewwel Qorti effettivament kienet ikkunsidrat dan I-artikolu. Hija

13 Effettivament dan huwa “L-ewwel Porzjon” u mhux “Porzjon A”.

osservat li I-konvenut Victor Borg u |-konvenut Maurice Borg kienu invokaw
dan l-artikolu u ppretendew li jinghataw b’assenjazzjoni |-hanut fi trig il-
Kapuccini u I-istore fi Trig Sir Luigi Camilleri, it-tnejn go Victoria, u I-fond
fShore Street, Mgarr, rispettivament, billi ghandhom proprjetajiet imissu ma’
dawn il-beni. Spjegat li ghalkemm ma kienu qalu xejn f'dan ir-rigward fin-nota
tal-e¢cezzjonijiet taghhom jidher |i pretenzjoni simili tista’ titqajjem fi
kwalunkwe stadju tal-pro¢eduri u tista’ anke tigi kkunsidrata mill-Qorti minn
jeddha. Ac¢¢ennat ghall-fatt pero li I-attrici opponiet bil-qawwa kollha peress li
hija wkoll xtaqget Ii tiehu l-istore fi Trig Sir Luigi Camilleri, Victoria, peress li

allegatament kienet ix-xewqga tal-genituri taghha li dan I-istore jinghata lilha.

13. L-ewwel Qorti rriteniet li ghalkemm [-Artikolu 503 jistipula i
komproprjetarju li jkollu immobbli vi¢in ta’ xi immobbli in divizjoni “jista’ jitlob” li
din tigi assenjata lilu, ma jfissirx li I-Qorti ghandha bilfors tilga’ t-talba,
spec¢jalment jekk ma jirrizultax li hemm beni ohra li jistghu jigu assenjati lill-
kondividenti |-ohra ghall-istess raguni. Qalet li ghalkemm dan l-artikolu
jiffavorixxi I-konsolidazzjoni tal-proprjeta’ fil-fehma taghha mhux gust li xi hadd
mill-kondividenti, meta kollha thallew ishma indags, ghandu jigi preferut fuq I-
ohrajn sempli¢iment ghaliex inzerta jippossjedi beni ohra fil-vi¢in ta’ xi wahda
jew izjed minn dawk in divizjoni, u ohrajn, ghax m’ghandhomx tali immobbli

ghandhom jikkuntentaw bix-xorti.

14. L-Artikolu 503 pero” ma jaghmilx xi riservi fdan is-sens. Biex dan I-

artikolu jkun applikabbli, dak li hu mehtieg hu li jkun hemm immobbli ohra in
komun li minnhom jista’ jigi assenjat lil kull wiehed mill-komproprjetarji I-ohra
s-sehem bejn wiehed u iehor ugwali; mhux mehtieg li I-komproprjetarji |-ohra
wkoll ikollhom proprjeta® immobbli vi¢in ta’ proprieta’ ohra in divizjoni.
Ghalkemm, kif qalet I-ewwel Qorti, effettivament dak li ghandu I-proprjeta’
vicin tal-proprieta’ in komun jigi li qed ikun “preferut” fuq I-ohrajn, din il-

“‘preferenza” tohrod mil-ligi stess purche’ r-rekwiziti huma sodisfatti.

15. Issa fil-kaz inkwistjoni ghalkemm hemm immobbli ohra in komun i
jistghu jigu assenjati lil kull wiehed mill-komproprjetarji I-ohra, ma jistax jinghad
li “minnhom” (jigifieri minn dawn l-immobbli I-ohra) jista’ jigi assenjat lil kull
wiehed mill-komproprjetarji |-ohra sehem “bejn wiehed u iehor ugwall’.
Ghalkemm il-hames porzjonijiet inkwistjoni ghandhom valur ta’ tnejn u ghoxrin
elf, sitt mija tnejn u sebghin Lira Maltin (Lm22,672) kull wiehed, dan huwa
minhabba |-ammonti ta’ ekwiparazzjonijiet li jridu jizdiedu jew jitnaggsu mill-

porzjonijiet skont il-kaz.

16. Bhala valur tal-immobbli innifishom:

- l-ewwel porzjon (li jirrigwarda I-proprjeta’ in kwistjoni) huwa stmat
Lm35,000;

- it-tieni porzjon huwa stmat Lm25,000;

- it-tielet porzjon huwa stmat Lm17,150;

- ir-raba porzjon huwa stmat Lm17,210;

- iI-hames porzjon huwa stmat Lm18,000.

17. Kif wiehed jista’ jara, mill-immobbli biss ma jistghux jigu assenjati ishma
“‘bejn wiehed u iehor ugwali”’; hija abbazi tal-ekwiparazzjonijiet i jridu jizdiedu
jew jitnaqqgsu li l-ishma jigu ugwali izda mhux abbazi tal-immobbli in divizjoni
per se. Bizzejjed jinghad li I-valur tal-immobbli tal-ewwel porzjon huwa
prattikament id-doppju tal-valur tal-immobbli tat-tielet, ir-raba’ u |-hames
porzjon. Ghalkemm fir-rikors tal-appell tieghu I-konvenut appellant jargumenta
li “il-hames porzjonijiet i ghandhom jingasmu Ikoll jikkomprendu proprjeta’
immobbli u Ikoll huma, grazzi ghall-ekwiparazzjoni, fvalur vi¢inissimu ghal
xulxin” huwa owvvju li I-proviso kontenut fl-Artikolu 503 fejn jirrikjedi li biex dan I-
artikolu jkun applikabbli jrid ikun hemm immobbli ohra inkomun |i minnhom
jista’ jigi assenjat lil kull wiehed mill-komproprjetarji I-ohra “sehem bejn wiehed
u iehor ugwali”, mhux ged jikkontempla |-ekwiparazzjoni. Dan ged jinghad
peress li bl-ekwiparazzjoni l-ishma dejjem jigu kompletament ugwali u mhux
‘bejn wiehed u iehor ugwali”. Biex komproprjetarju jibbenefika minn dan I-
artikolu ¢-¢irkostanzi jridu jkunu tali li hemm bizzejjed proprjeta™ immobbli li
tista’ titgassam bejn il-komproprjetarji b’mod li kulhadd jiehu bejn wiehed u
iehor l-istess valur fimmobbli.

18. Din il-Qorti ghalhekk in vista tad-diskrepanza li tezisti bejn il-valuri tal-
immobbli fil-hames porzjonijiet, u spec¢jalment in vista tal-fatt li |-proprjeta’
inkwistjoni ta’ Shore Street, Mgarr hija I-iktar wahda ta’ valur gholi u i
konsegwentement |-ewwel porzjon huwa dak li ghandu jhallas I-akbar

4

ekwiparazzjoni,™ ma tarax li hu I-kaz li ghandha tassenja l-ewwel porzjon

direttament lill-konvenut appellant.

19. Fir-rigward tal-argument tal-konvenut appellant |i minhabba difetti
strutturali fil-post tieghu l-istruttura kollha ghandha bzonn titwaqqga’ u tinbena
mill-gdid, inkluz is-sular ta’ fuq, u li jekk din il-proprjeta’” tinzerta tigi fidejn
kondivident iehor, ser ikun kwazi impossibbli ghalih minghajr awtorizzazzjoni
tal-Qorti (ottjenuta wara I-kawza ad hoc) li jwaqqga’ u jibni mill-gdid il-proprjeta’
tieghu minhabba piki u animosita’ li tezisti bejn il-kondividendi, dawn huma
kwistjonijiet estraneji ghall-vertenza odjerna u ghalhekk mhux il-kaz li din il-
Qorti tehodhom in konsiderazzjoni jew li thallihom jinfluwenzaw id-decizjoni
taghha. Anke jekk wiehed jargumenta li I-fundament ta’ dan l-artikolu huwa -
konsolidazzjoni tal-proprjeta’ bl-iskop li jigu evitati kwistjonijiet bejn il-girien i
ghandhom proprjeta’ vic¢ina, u fil-kaz inkwistjoni tali kwistjonijiet jista’ jkun li

huma probabbli, jibga’ I-fatt li dan l|-artikolu ma jistax jigi applikat jekk ic-

4 Fil-sentenza fl-ismijiet Antonio Borg v. Fedele Frendo et, moghtija mill-Prim’Awla tal-Qorti Civili
fit-12.10.1950, gie ritenut hekk fir-rigward tad-dritt ta’ ozzjoni: “’ll-kondizzjoni li trid il-ligi hija i I-beni li
Jibqghu wara I-assenjazzjoni in forza tad-dritt tal-ozzjoni ikunu tal-istess natura; u f' dan il-kaz hemm
fondi ohra ta’ I-istess natura li sejrin jigu assenjati lill-konvenuti, kif ga' ntqal,_u dawk il-beni ma jkunux
ta’ valur “notabilmente inferiore a quello dei beni dati all-altro condividente” (App. 29.1.1866, Fenech
v. Vella, Vol lll, 508........... (sottolinejar ta’ din il-Qorti.)

cirkostanzi odjerni ma jinkwadrawx ghal kollox fih.

It-tieni aggravju — ir-raba “Tal-Fgura”, fl-Gharb

20. ll-konvenut appellant josserva li I-ewwel Qorti, aktarx bi zvista, halliet
barra r-raba maghruf bhala “Tal-Fgura®, fl-Gharb bil-kejl ta’ madwar 1420 metri
kwadri u tal-valur ta’ elf Lira Maltin (Lm1,000). Effettivament dan ir-raba,
ghalkemm indikat mill-ewwel Qorti fil-lista tal-proprjeta’ immobbli in divizjoni,
ma gie inkluz fl-ebda wiehed mill-hames porzjonijiet. Din il-Qorti ghalhekk hija
tal-fehma li ghandu jiddahnhal fil-porzjon li I-iktar li ghandu jiehu ekwiparazzjoni

gholja minhabba li ghandu l-ingas valur ta’ immobbli, u cioe" it-tielet porzjon.*

It-tielet aggravju — |-ispejjez

21. ll-konvenut appellant jac¢enna ghall-fatt li I-ewwel Qorti nagset milli
tiddikjara kif ghandhom jigu sopportati I-ispejjez bejn il-hames kondividenti. Fil-
fatt ma hemm I-ebda kap tal-ispejjez fis-sentenza appellata u ghalhekk din il-

Qorti ser tipprovdi dwarhom f'din is-sentenza.

Decide

Ghal dawn il-motivi din il-Qorti geghda tilga’ I-appell tal-konvenut appellant

Maurice Borg limitatament u dan fir-rigward tat-tieni u tat-tielet aggravju

 In vista ta’ dak li diga’ inghad fir-rigward tal-ewwel aggravju, u cioe’ li hemm diskrepanza fil-valuri
tal-proprjetajiet fil-hames porzjonijiet, tajjeb jigi pprecizat li bil-fatt li t-tielet porzjon issa se jinkludi
proprjeta” ohra bil-valur ta’ Lm1000, id-diskrepanzi xorta wahda jibgghu notevolment kbar, u ghalhekk
xejn ma hu ser jinbidel biz-Zieda ta’ dan ir-raba’.

tieghu, izda qeghda tichdu fir-rigward tal-ewwel aggravju.

Konsegwentement geghda tirriforma s-sentenza appellata fir-rigward tat-tielet
porzjon fis-sens li dan ghandu jinkludi wkoll fih ir-raba “Tal-Fgura” fl-Gharb bil-
valur ta’ elf Lira Maltin (Lm1,000) u bhala ekwiparazzjoni ghandu jiehu erbat
elef, hames mija, tnejn u ghoxrin Lira Maltin (Lm4,522) u mhux hamest elef,

hames mija, thejn u ghoxrin Lira Maltin (Lm5,522).

L-ispejjez taz-zewq istanzi ghandhom jithallsu mill-hames kontendenti

ugwalment bejniethom.

< Sentenza Finali >

